
PENGHARGAAN 

Assalamualaikum dan Salam Sejahtera, 

Syukur saya ke hadrat llahi kerana dengan limpah kurnia-Nya maka 

saya telah dapat menyiapkan laporan akhir Latihan lndustri ini dengan 

jayanya. Di sini saya ingin merakamkan penghargaan dan rasa terima kasih 

saya kepada semua individu yang telah memberi kerjasama dan tunjuk ajar 

kepada saya sama ada secara langsung mahupun tidak langsung sepanjang 

saya menyiapkan kertas kerja ini. 

Pertama sekali saya ingin mengucapkan terima kasih saya yang tidak 

terhingga kepada Dr Asyraf Bin Abd Rahman selaku penyelia KUSTEM, En. 

Akram Bin Hasan selaku penyelia industri dan Tuan Haji Zainun bin Hamzan 

selaku Pengarah di Jabatan Pembangunan Koperasi (JPK) negeri Kelantan. 

Mereka ini yang telah banyak memberi tunjuk ajar, bimbingan, bantuan, 

nasihat, kritikan yang membina dan pendapat yang sangat berguna dan 

berharga kepada saya dalam menyiapkan laporan akhir ini. Selain itu, terima 

kasih juga diucapkan kepada kakitangan-kakitangan yang berkhidmat di 

Pejabat JPK yang terlibat secara langsung dan tidak langsung dalam 

menyiapkan laporan akhir ini. Semoga Allah S.W.T akan membalas segala 

jasa dan budi kalian. 

Ucapan penghargaan juga ditujukan teristimewa untuk keluarga 

tersayang iaitu ibu dan bapa saya yang banyak memberi sokongan dan 

dorongan serta sentiasa mendoakan kejayaan saya. Tidak lupa juga ucapan 

penghargaan ini ditujukan khas untuk rakan-rakan seperjuangan yang lain 

yang turut sama membantu dan memberi tunjuk ajar kepada saya dalam 

menyiapkan laporan ini. Semoga Allah S.W.T merahmati kalian. 

RINGKASAN EKSEKUTIF 

Jabatan Pembangunan koperasi (JPK) merupakan satu organisasi 

peringkat negeri Kelantan yang terdapat di bangunan Wisma Persekutuan, 

Kota Bharu. Jabatan ini mempunyai beberapa cawangan dimana ia 

dipecahkan mengikut wilayah. Jabatan ini bertanggungjawab dalam 

menentukan pembangunan rakyat melalui keterlibatan dalam koperasi yang 

ditubuhkan. Objektif pelaksanaan ini adalah untuk membantu golongan 

bandar dan luar bandar dalam meningkatkan pendapatan seterusnya 

meningkatkan taraf ekonomi. la juga berperanan dalam mewujudkan 

masyarakat yang berjimat cermat terutama bagi golongan kerajaan. 

Jabatan Pembangunan Koperasi di ketuai oleh Tuan Hj Zainun Bin 

Hamzan sebagi pengarah. Beliau dibantu En. Muni bin Mohd Nor selaku 

penolong pengarah JPK dan pegawai-pegawai lain di jabatan ini. Organisasi 

ini mempunyai enam jabatan dimana setiap jabatan mempunyai peranan dan 

tugas masing-masing dalam menjalankan aktiviti organisasi. Jabatan 

tersebut ialah bahagian pengesanan, bahagian pengembangan, bahagian 

pengawalan/penguatkuasa, bahagian pengurusan sumber, bahagian audit 

dan akaun serta pinjaman dan pelaburan. 

Tidak dapat dinafikan bahawa setiap organisasi memiliki masalahnya 

yang tersendiri. Antara permasalahan yang wujud di dalam organisasi ini 

serba sedikit akan mempengaruhi proses operasinya dan menyebabkan 

tugas-tugas yang dijalankan tidak akan berjalan dengan lancar. 

Permasalahan yang wujud di sini adalah melibatkan tenaga kerja dan juga 

sistem pelaksanaan tugas setiap kakitangan yang terbantut akibat daripada 

corak pengurusan yang kurang efektif, antara masalahnya ialah sistem 

pengurusan fail, sistem punch card, sistem pendaftaran koperasi, 

kekurangan tenaga kerja dan lain-lain lagi . Sehubungan itu, beberapa 

cadangan untuk menyelesaikan masalah tersebut telah diberikan contohnya 

penambahan tenaga kerja, meningkatkan kemudahan, penerangan yang 

jelas kepada pelanggan dan sebagainya. Diharap dengan adanya cadangan 

penyelesaian terhadap masalah yang dikenalpasti pihak Jabatan 

Pembangunan Koperasi dapat meneliti dan menilai semula cadangan yang 

telah diberikan dan memberi perhatian yang serius supaya tahap kecekapan 

di jabatan ini lebih bermutu dan menambahkan komitmen pekerja. 

Bagi diri pelatih, Latihan lndustri ini merupakan satu program yang 

bersifat positif kepada semua pihak. Latihan lndustri yang dijalankan 

merupakan satu permulaan yang baik bagi seseorang pelajar dalam 

menyesuaikan diri terhadap persekitaran kerja yang sebenar. Pemilihan 

organisasi yang tepat dan bersesuaian dengan bidang kursus yang diikuti 

oleh pelajar merupakan satu perkara yang perlu ditekankan. 

Secara keseluruhannya, Latihan lndustri ini banyak mendedahkan 

pelatih terhadap keadaan sebenar di dalam pengurusan sesebuah 

organisasi. Pengalaman dan ilmu yang telah diperolehi selama 12 minggu 

menjalani Latihan lndustri ini sememangnya banyak memberikan gambaran 

yang sebenar terhadap situasi dialam pekerjaan. Diharapkan latihan 

seumpama ini akan diteruskan dan diperluaskan skopnya. 

